
    Drie Berge 

    19 – 21 Februarie 2015 
 

 
 

Drie Berge, altyd ‘n lekker kamp. Met die reën die vorige paar dae kom die rivier 
omtrent af. Rietvallei kamp saam met Kiepersol streek. Ons is altesaam 22 waens. 
 

 
 
Vrydagaand word daar hoender ‘wraps’ bedien en almal smul heerlik. Pieter en 
Magdaleen bygestaan deur Mynhardt en Wimpie was verantwoordelik vir die 
heerlike ete.  Boekevat word behartig deur Mynhardt Marais van Rietvallei Streek.  
 
Saterdagoggend word daar heerlike ontbyt gemaak onder die bome deur die mans. 
Die vrouens word belet om te help en sit terug en ontspan. Wat ‘n heerlike bederf!! 
Daarna word die Boekevat behartig deur Willie Bronkhorst van Kiepersol streek. 
Andre Swanepoel en Chris Delport praat ook met almal oor SAWA en Jakaranda se 
gebiedskampe vir die jaar asook die Presidente gedurende die Paasnaweek en 
Willie Bronkhorst gee inligting oor die 4X4 saamtrek wat later die jaar gaan 
plaasvind. 
 
Die res van die dag word heerlik gekuier en ontspan. Saterdagaand is 
buurmanbraai en orals brand vure en kuier Sawanante in die mooi natuur met die 
gedruis van die water in die agtergrond.  
 
Sondagoggend se boodskap handel oor die Pottebakker en die klei – maak nie saak 
hoe skeef of gekraak ons is nie, God het ons steeds lief en kan ons gebruik net soos 
ons is! Daarna is dit die gebruiklike koek en tee. Rietvallei en Kiepersol kuier heerlik 
om die tafel eetgoed tot dit tyd is vir oppak en huiswaarts keer. Weet nie hoekom ‘n 
kampnaweek altyd so gou verbygaan nie … 

Die manne maak ontbyt 

Ontbyt onder die bome Boekevat 

Sondagoggend boodskap 


